
"O‘zbekiston Respublikasi Oliy ta’lim tizimini 2030 yilgacha rivojlantirish konsepsiyasini tasdiqlash 

to‘g‘risida" O‘zbekiston Respublika Prezidentining 5847-sonli Farmonida ko‘zda tutilgan 

vazifalardan biri – ilmiy izlanish yutuklarini amaliyotga joriy etish yo‘li bilan fan sohalarini 

rivojlantirish, ya’ni xalqaro ilmiy hamjamiyatda e’tirof etilishiga xizmat qilishdir. Shu va boshqa 

tegishli farmonlarda va qarorlarda belgilangan vazifalarini amalga oshirish maqsadida 2023 yil 21-

iyun kuni Qo‘qon universiteti “Raqamli texnologiyalar va matematika” kafedrasi “Raqamli 

texnologiyalarning Yangi O‘zbekiston rivojiga ta’siri” mavzusidagi xalqaro miqyosida o‘tkaziladigan 

ilmiy-amaliy konferensiyasi maqolalar to’plamini e‘lon qiladi 

PUFAKCHALI SARALASH ALGORITMI VA UNING PYTHONDA IFODALANISHI 

Jumakulov Abdumannon Kodirjonovich 

Qo‘qon Universiteti o‘qituvchisi 

jumakulov19862106@gmail.com 

Annotatsiya: Maqolada pufakchali saralash algoritmi, algoritmning tahlili, python 

dasturlash tilida ifodalanishi va natijalari yoritilgan  

Kalit so‘zlar: algoritm, saralash, massiv, python,element 

Pufakcha saralash - agar oldingisi keyingisidan katta bo‘lsa, qo‘shni elementlarni ketma-ket 

taqqoslash va almashish orqali massivlarni saralash usuli. 

Bu algoritmni bajarish jarayonida katta qiymatga ega bo‘lgan elementlar massiv oxirida, 

kichikroq elementlar esa asta-sekin massivning boshiga o‘tkaziladi. Majoziy qilib aytganda, og‘ir 

elementlar pastga tushadi, engil elementlar esa havo pufakchalari kabi asta-sekin yuqoriga 

ko‘tariladi.  

Pufakcha tartiblashda tashqi halqaning takrorlanish soni massiv uzunligidan bitta kam qilib 

belgilanadi, chunki ikkinchi element joyiga tushganda, birinchi element allaqachon minimal bo‘ladi 

va massiv boshiga o‘tadi. 

Ichki takrorlanish soni tashqi siklning iteratsiya soniga bog‘liq, chunki massivning boshi 

allaqachon tartiblangan va bu elementlarni tekshirishning ma'nosi yo‘q. 

Massiv quyidagi ko‘rinishda bo‘lsin [7, 15, 5, 3, 9]. 

Tashqi takrorlanishning birinchi iteratsiyasida 3 soni massisv boshiga o‘tadi. Buning uchun 

ichki siklda 4 ta taqqoslash kerak bo‘ladi: 

7 > 15? Yo‘q 

7 > 5? Ha. Biz joylarni almashtiramiz  [5, 15, 7, 3, 9] 

5 > 3? Ha. Biz joylarni almashtiramiz [3, 15, 7, 5, 9] 

3 > 9? Yo‘q 

Natija: [3, 15, 7, 5, 9] 

Tashqi takrorlanishning ikkinchi iteratsiyasida 5 soni massisv boshidan bitta keyingi o‘ringa 

o‘tadi. Bu 3 ta taqqoslashni talab qiladi: 

15 > 7? Ha. Biz joylarni almashtiramiz [3, 7, 15, 5, 9] 

7 > 5? Ha. Biz joylarni almashtiramiz [3, 5, 15, 7 , 9] 

5 > 9? Yo‘q 

Natija: [3, 5, 15, 7 , 9] 

Tashqi takrorlanishning uchinchi iteratsiyasida oxirgi uchta element solishtiriladi. Ichki 

takrorlashlar soni ikkitadir: 

15 > 7? Ha. Biz joylarni almashtiramiz [3, 5, 7, 15, 9] 

7 > 9? Yo‘q 

Natija: [3, 5, 7, 15, 9] 

Tashqi takrorlanishning to‘rtinchi iteratsiyasida solishtirish uchun faqat oxirgi ikkita 

element qoladi, shuning uchun ichki takrorlanishning solishtirishlar soni bitta: 

15> 9? Yo‘q 

Natija: [3, 5, 7, 9, 15] 



 

 

346 
  

 

    RAQAMLI TEXNOLOGIYALARNING 
   YANGI O‘ZBEKISTON RIVOJIGA TA’SIRI 

  Xalqaro ilmiy-amaliy konferensiyasi 

 

Ushbu algoritm dasturini amalga oshirish 

import random 

n=int(input('Vektorning o`lchamini kiriting n=')) 

a=[] 

for i in range(n): 

    a.append(random.randint(-10,10)) 

print('a vektorning ko`rinishi') 

print(a) 

for i in range(0,n-1): 

    for j in range(i+1,n): 

        if a[i]>a[j]: 

            a[i],a[j]=a[j],a[i] 

print('Saralangan vektorning ko`rinishi') 

print(a) Kodni bajarish misoli: 

Vektorning o`lchamini kiriting n=5 

a vektorning ko`rinishi 

[7, -5, -2, -8, -3] 

Saralangan vektorning ko`rinishi 

[-8, -5, -3, -2, 7] 

 Ko‘rib turganingizdek algoritm g‘oyasi juda ham oddiy.  

Massiv boshidan uning oxirgi elementidan bitta oldingi elementigacha yurib chiqamiz. 

Har bir yurib chiqishda ichki takrorlanish orqali qo‘shni elementlarni bir-biri bilan 

solishtirib, katta elementni o‘ng tomonga joylashtirib ketamiz. (O‘sish tartibidagi saralashda) 

Har bir tashqi takrorlanish qadami tugagandan so‘ng bizda massiv boshidan boshlab massiv 

saralanib boradi. Shu sababli har safar ichki takrorlanishda bu qismni qayta ko‘rib chiqish shart 

emas. 

Tashqi takrorlanish tugaganda bizda saralangan massiv hosil bo‘ladi. 

Algoritmning ishlash tezligi O(n²) hisoblanadi (n-massiv uzunligi). Ya’ni yuqorida ko‘rib 

o‘tganimizdek, bitta tashqi takrorlanish har bir qadamida massivni to‘liq ko‘rib chiqish kerak 

bo‘ladi. 

